КОМИ РЕСПУБЛИКАСА ПРАВИТЕЛЬСТВОЛÖН
ШУÖМ
«Коми Республика мутасын öтув вöдитчан транспортöн вöдитчан транспорт инфраструктура объектъяс вылын публичнöй мероприятиеяс нуöданног йылысь» Коми Республикаса Оланпас збыльмöдан мераяс йылысь
«Чукöртчылöмъяс, митингъяс, демонстрацияяс, шествиеяс да пикетированиеяс йылысь» Федеральнöй оланпас, «Коми Республика мутасын öтув вöдитчан транспортöн вöдитчан транспорт инфраструктура объектъяс вылын публичнöй мероприятиеяс нуöданног йылысь» Коми Республикаса Оланпас серти да медым могмöдны гражданалысь безопасносьт, кодъяс пырöдчöны публичнöй мероприятиеясö, видзны объектъяс да жыръяс, кодъясöн вöдитчöны публичнöй мероприятиеяс нуöдiгöн, а сiдзжö йöзлысь, кодъяс оз пырöдчыны публичнöй мероприятиеясö, инöдъяс да оланпасöн урчитöм кöсйöмъяс торкны позьтöмлун вöсна Коми Республикаса Правительство шуис:
1. Урчитны Коми Республика мутасын öтув вöдитчан транспортöн вöдитчан транспорт инфраструктура объектъяс вылын публичнöй мероприятиеяс нуöданiнъясын (жыръясын) мутас тыртöмлысь медыджыд позяна нормаяс содтöдын индöм серти.
2. Урчитны Коми Республикаса туй агентствоöс Коми Республикаса олöмö пöртысь власьт органöн, кодi збыльмöдö «Коми Республика мутасын öтув вöдитчан транспортöн вöдитчан транспорт инфраструктура объектъяс вылын публичнöй мероприятиеяс нуöданног йылысь» Коми Республикаса Оланпас олöмö пöртан уджмогъяс.
3. Тайö шуöмыс вынсялö сiйöс официальнöя йöзöдöмсянь дас лун бöрын.
4. Тайö шуöм збыльмöдöм бöрся видзöдны Коми Республикаса Юралысьöс вежысь К.Ю.Ромадановлы.
Коми Республикаса Юралысь                                                                        В.Гайзер 
Сыктывкар
2011 вося косму тöлысь 25  лун
165 №
ВЫНСЬÖДÖМА
Коми Республикаса Правительстволöн
2011 во косму тöлысь 25 лунся 165 №-а шуöмöн
(содтöд)
Коми Республика мутасын öтув вöдитчан транспортöн вöдитчан транспорт инфраструктура объектъяс вылын публичнöй мероприятиеяс нуöданiнъясын (жыръясын) мутас тыртöмлысь медыджыд позяна
НОРМАЯС
1. Коми Республика мутасын öтув вöдитчан транспортöн вöдитчан транспорт инфраструктура объектъяс вылын публичнöй мероприятиеяс нуöданiнъясын (жыръясын) мутас медыджыд позяна тыртöмлунсö урчитöны татшöм нормаяс серти:
1) публичнöй мероприятие нуöданiнын мутаслöн медыджыд позяна тыртöмлуныс – 1 квадрата метр вылö 1 мортысь абу унджык;
2) публичнöй мероприятие нуöданiнын стационарнöй видзöдысьлöн (пукалан) местаясöн жыръяслöн медыджыд позяна тыртöмлун - 1 квадрата метр вылö 1 мортысь абу унджык либö зданиеяслöн (стрöйбаяслöн) техническöй паспорт серти;
3) публичнöй мероприятие нуöданiнын абу стационарнöй видзöдысьлöн (пукалан) местаясöн жыръяслöн медыджыд позяна тыртöмлун - 1 квадрата метр вылö 1 мортысь абу унджык либö зданиеяслöн (стрöйбаяслöн) техническöй паспорт серти;
4) спорт да видзöдан учреждениеяс, кинотеатръяс, вокзалъяс да изъэрдъяс дорын мутаслöн медыджыд позяна тыртöмлуныс – 1 квадрата метр вылö 0,8 мортысь абу унджык;
5) административнöй да вузасян шöринъяс дорын, театръяс да рынокъяс дорын мутаслöн медыджыд позяна тыртöмлуныс – 1 квадрата метр вылö 0,3 мортысь абу унджык.
Публичнöй мероприятие нуöданiнын мутаслöн медыджыд позяна тыртöмлун дырйи урчитöны публичнöй мероприятиеяслысь безопасносьт могмöдысь пытшкöс делöяс органъясса сотрудник лыд.
Кор содö пода мунысьяслöн («час пикö»), потшöминъяслöн лыдыс, а сiдзжö öпаснöй да лёк поводдя дырйи (тырöмъяс, толöмъяс, ва содöмъяс) тайö пунктын пасйöм мындаыс чинö 20 прöчент вылö.
2.   Медыджыд позяна тыртöмлунсö урчитö Коми Республикаса туй агентство торйöн быд публичнöй мероприятие серти «Коми Республика мутасын öтув вöдитчан транспортöн вöдитчан транспорт инфраструктура объектъяс вылын публичнöй мероприятиеяс нуöданног йылысь» Коми Республикаса Оланпасса 4 статьяын урчитöм корöмъяс тöд вылö босьтöмöн.
Медыджыд позяна тыртöмлун арталiгöн тöд вылö босьтöны публичнöй мероприятие нуöданiнын транспорт инфраструктуралöн объектса мутаслысь джынсьыс оз этшаджык (туйлöн кö эм некымын ветланiн).  Публичнöй мероприятие нуöданiнын транспорт инфраструктуралöн объектса мутаслысь мöд джынсö кольöны транспортлы, сы лыдын öтув вöдитчан транспортлы да гражданалы, кодъяс оз пырöдчыны публичнöй мероприятиеö,  мунöм-ветлöм вылö.
3. Öтув вöдитчан транспортöн вöдитчан транспорт инфраструктура объектъяс вылын транспорт средствоясöн вöдитчöмöн публичнöй мероприятиеяс (автопробег) котыртiгöн да нуöдiгöн транспорт средство, кодъяс вермöны мунны öти котыртöм транспорт колоннаын,  медуна лыдсö урчитö Коми Республикаса туй агентство сыöн урчитöм пöрадок серти торйöн быд публичнöй мероприятиелы да тöд вылö босьтö транспорт средствояслысь категория да öти котыртöм транспорт колоннаын транспорт средство медуна лыд, кутшöм оз вермы лоны унджык:
«А» категориялы 50 единицаысь;
«В» категориялы 30 единицаысь;
«С» категориялы 25 единицаысь;
«Д» категориялы 20 единицаысь;
«Е» категориялы 15 единицаысь.
Кор öти котыртöм транспорт колоннаын мунöны уна сикас категорияа транспорт средство, сэки налöн медуна лыдсö урчитöны тайö пунктса корöмъяс серти (öти транспорт колонналöн кузьта).
Вудж. Коснырева Е.Г., 4376 пас 

